
Skýrsla stjórnar BRYNJU Hússjóðs 

Öryrkjabandalagsins fyrir árið 2013 

BRYNJA Hússjóður Öryrkjabandalagins (ÖBÍ) er 

sjálfseignarstofnun sem ætlað er að eiga og 

reka félagslegt leiguhúsnæði fyrir öryrkja. 

Sjóðurinn var stofnaður 1. nóvember 1965. Á 

síðustu árum hefur verið unnið að því að auka 

gæði íbúða með endurbótum, markvissara 

viðhaldi, kaupum á nýjum íbúðum og sölu á 

eldri. 

Rekstur  
Rekstur hefur haldið áfram að þróast í jákvæða 
átt árið 2013. Hlutfall húsaleigutekna heldur 
áfram að hækka og hlutfall 
stjórnunarkostnaðar lækkar. Afkoma fyrir 
fjármagnsliði heldur áfram að batna og má þar 
þakka betra viðhaldi og gæðum íbúða. 
Rekstrartekjur voru samtals 768,4 m.kr. árið 
2013 og hækkuðu um 6,0% frá árinu áður. 
Skýring á þessari hækkun er fyrst og fremst 
fjölgun íbúða og hækkun vísitölu neysluverðs. 
Eins og síðustu fjögur ár hafa ekki verið tekin 
ný lán á árinu vegna íbúðakaupa og voru því 
íbúðakaup eingöngu fjármögnuð með eigin fé 
sjóðsins og framlagi frá ÖBÍ sem er hlutdeild af 
hagnaði Íslenskrar getspár (Lottós). Á árinu 
jókst framlag ÖBÍ um 9,0 m.kr. frá árinu áður. 
Rekstrarhagnaður fyrir afskriftir og 
fjármagnsgjöld var 333,6 m.kr. samanborið  

 
 

 
 
 
við 262,4 m.kr. árið 2012.  
 
Afkoma ársins eftir afskriftir, fjármagnsliði og 
óreglulegar tekjur var 72,1 m.kr. tap 
samanborið við 141,2 m.kr. tap árið 2012. 
 
Efnahagur 
Eiginfjárhlutfall í árslok 2013 var 62,3% og 
hefur aukist síðustu ár. Heildareignir í árslok 
2013 voru 13,5 milljarðar króna og hækkaði 
mat heildareigna sjóðsins um 1.645 m.kr. á 
árinu. Heildarskuldir voru 5,1 milljarður króna í 
árslok 2013 og af því voru vaxtaberandi skuldir 
4,4 milljarðar króna.  
 

Lykiltölur úr ársuppgjöri 2013: 
 Tekjur sjóðsins námu 768,1 m.kr. 

 Framlag ÖBÍ (Lottós) nam 110,0 m.kr.  

 Rekstrarhagnaður fyrir afskriftir, 
fjármagnsgjöld og óreglulegar tekjur námu 
262,7 m.kr. 

 Tap nam 72,1 m.kr. eftir afskriftir, 
fjármagnsliði og óreglulegar tekjur. 

 Eignir í árslok voru 13.529 m.kr. 

 Vaxtaberandi skuldir námu 4.251 m.kr. 

 Eiginfjárhlutfall í árslok var 62,3%. 

 Handbært fé frá rekstri nam 375,6 m.kr. 

 Handbært fé í árslok nam 115,1 m.kr. 
 

Virðing Samvinna Búsetuöryggi

Starfsfólk og skrifstofa 
Skrifstofa sjóðsins er í Hátúni 10c, 105 
Reykjavík, og þar er góð aðstaða til að taka á 
móti viðskiptavinum. Skrifstofan er opin virka 
daga kl. 9‒15. Á árinu 2013 fjölgaði 
starfsmönnum BRYNJU Hússjóðs um tvo. 
Ráðinn var garðyrkjumaður til að sjá um 
umhverfismál og smiður í fasteignaumsjón. 
 
Tafla 1 - Stöðugildi hjá BRYNJU árið 2013. 

Skrifstofa 4,15 stöðugildi 

Fasteignaumsjón 3,00 stöðugildi 

Umhverfismál 1,00 stöðugildi 

Húsvarsla í Hátúni 4,95 stöðugildi 

 

Engar breytingar voru á starfsmannahaldi 
skrifstofu BRYNJU Hússjóðs árið 2013. 
 

 
 
Mynd 1 - Skrifstofa BRYNJU Hússjóðs. 

 

 
Áherslur í rekstri 
Á síðustu árum hafa eftirfarandi áherslur verið 
hafðar að leiðarljósi í rekstri BRYNJU Hússjóðs: 
 
Leigjendur 

 Ánægðari leigjendur. 

 Búsetuöryggi. 
 
 
 
 

Leiguhúsnæði 

 Aðgengilegt húsnæði. 

 Fjölbreytt húsnæði – stærðir – gerðir. 

 Staðsetningar við hæfi. 

 Auðleigjanlegt húsnæði. 
Rekstur 

 Lítil yfirbygging. 

 Aðkeypt þjónusta sérfræðinga. 

 Öflug viðhaldsþjónusta. 
o Bætt umhverfi.  
o Betri umgengni. 
o Umhverfisvernd. 

 Húsreglum framfylgt. 

Starfsmenn 

 Faglegar ráðningar. 

 Samkeppnishæf laun.  

 Öflug fræðsla og starfsþróun.  

 Starfsaðstaða til fyrirmyndar. 

 Frumkvæði starfsmanna fái að njóta sín og 
hæfileikar nýtist. 

 Öguð vinnubrögð. 

 
Kaup og sala íbúða 
Árið 2013 voru keyptar og byggðar 13 íbúðir, 
flestar á höfuðborgarsvæðinu. Jafnframt voru 
seldar fjórar íbúðir sem ekki stóðust viðmið 
sjóðsins. Einnig fækkaði íbúðum um fjórar í 
Hátúni 10 með sameiningu.  
 
Tafla 2 - Kaup á íbúðum árið 2013. 

  Meðal-   

  Fjöldi stærð Lyfta Bílageymsla 

2 herbergja 7 73,5 6 6 

3 herbergja 2 81,8 2 1 

4 herbergja 1 120,3          1                                               1 

Rað-/parhús 3 133,2   3 

Samtals 13           9 11 

     
 

  

 

 

Vaxandi eftirspurn er á fasteignamarkaði eftir 
tveggja og þriggja herbergja íbúðum sem hefur 
leitt til hækkunar á verði. Árið 2013 hækkaði 

íbúðaverð á höfuðborgarsvæðinu um 6,8% 
milli ára.  

Gert er ráð fyrir því í rekstraráætlun fyrir árið 
2014 að keyptar verði 20 íbúðir. Einnig mun 
sjóðurinn halda áfram að selja íbúðir sem falla 
ekki að viðmiðum hússjóðsins og fækka 
íbúðum í Hátúni með sameiningu minni 
stúdíóíbúða. Því má gera ráð fyrir að íbúðir í 
eigu BRYNJU Hússjóðs verði um 770 í árslok 
2014. 
 
Íbúðir BRYNJU Hússjóðs 
Fjölgun íbúða hefur verið stöðug síðustu ár og 
árið 2013 var engin undantekning frá því. Alls 
bættust við 13 íbúðir innan og utan 
höfuðborgarsvæðisins.  
 
Tafla 3 - Fjöldi íbúða í árslok hvers árs 2007‒2013. 

  2007 2008 2009 2010 2011 2012 2013 

Fjöldi íbúða 675 660 679 708 724 742 751 

 

Sem fyrr eru langflestar íbúðir BRYNJU 
Hússjóðs í Reykjavík og nágranna-
sveitarfélögum. Af 751 íbúð sem var í útleigu í 
lok árs 2013 voru 616 á höfuðborgarsvæðinu. Í 
töflu 4 má sjá skiptingu íbúða eftir 
sveitarfélögum og þróun milli ára. 

Tafla 4 - Fjöldi íbúða miðað við 31. desember 2012 og 2013.  

Sveitarfélög-landshl. 2012 2013 

Reykjavík 487 486 

Hafnarfjörður 59 62 

Kópavogur  37 40 

Akureyri 38 40 

Garðabær 18 18 

Selfoss 17 17 

Reykjanes/Suðurnes 23 24 

Austurland 14 14 

Borgarbyggð 11 11 
Akranes 13 13 

Vestfirðir 7 7 

Mosfellsbær 8 8 

Vestmannaeyjar 5 5 

Seltjarnarnes 3 3 

Höfn 2 2 

 
 

 
 
 
Tafla 5 - Skipting eftir gerð íbúða í árslok 2012 og 2013. 

Greining - gerð íbúða Hlutfall í % 

  2012 2013 

Einstaklingsíbúðir 20,6 20,0 

2 herbergja 54,3 54,8 

3 herbergja 12,3 12,3 

4 herbergja 4,5 4,6 

5 herbergja 1,1 1,1 

Raðhús (2‒3 herbergja) 5,6 5,8 

Einbýlishús 0,4 0,3 

Sérhæft húsnæði - leigusamningar     

við ríki og sveitarfélög 1,2 1,1 

 
 
Tafla 6 - Greining á íbúðum eftir bæjarhlutum í Reykjavík. 

  Bæjarhlutar 
Fjöldi 
íbúða Hlutfall % 

101 Miðbær  40 8,1% 

103 Kringlan  61 12,4% 

104 Vogar – Heimar 35 7,1% 

105 Austurbær 260 52,8% 

107 Vesturbær 7 1,4% 

108 Fossvogur 10 2,0% 

109 Neðra-Breiðholt 15 3,0% 

110 Árbær  7 1,4% 

111 Efra-Breiðholt 34 6,9% 

112 Grafarvogur/-holt 23 4,7% 

   Samtals   492 100% 

 
Framkvæmdir 
Árið 2013 voru miklar framkvæmdir í Hátúni 10 
eins og síðustu ár. Þar má nefna sameiningu 
íbúða í Hátúni 10a og lokafrágang við breytingu 
1. hæðar Hátúns 10 í stórar íbúðir með góðu 
aðgengi. Auk fyrirhugaðrar 
endurskipulagningar á jarðhæð í Hátúni 10 var 
haldið áfram með framkvæmdir við 
tengibyggingu. Nú liggur fyrir að 
Þjónustusetrið sem hefur verið á 9. hæð í 
Hátúni 10b mun flytjast í tengibygginguna í 
byrjun árs 2015.  

Í nýinnréttaðri tengibyggingu Hátúns 10 var 
tekin í notkun ný kaffi- og sjónvarpsstofa auk 
þess sem Heimaþjónusta Reykjavíkur - 
Þjónustumiðstöð Laugardals og Háaleits fékk 
þar aðstöðu. 
Annars staðar var ráðist í umfangsmiklar 
framkvæmdir,  svo sem yfirbyggingu á 
útistigagangi auk þess sem heildarendurnýjun 
fór fram á fjölmörgum íbúðum í eigu sjóðsins. 
 
Leiguverð 
Leiguverð BRYNJU Hússjóðs er sem fyrr 
hagstætt í samanburði við aðra kosti á 
leigumarkaði. Hefur leiguverð verið í kringum 
60% af leiguverði á almennum markaði. Á 
almennum markaði hefur þróunin verið með 
eftirfarandi hætti: 

 Vísitala leiguverðs hefur hækkað um 
30% frá ársbyrjun 2011 til ársloka 2013 
en vísitala neysluverðs hefur hækkað 
um 23% á sama tíma. 

 Leiguverð á frjálsum markaði hefur 
hækkað meira en kaupverð fasteigna 
síðustu þrjú ár. 

 Skortur er á leiguhúsnæði á 
höfuðborgarsvæðinu og talið að fjölga 
þurfi um allt að 4.000‒5.000 íbúðir 
þannig að leigumarkaður verði í 
jafnvægi. 

Hér má sjá upplýsingar um leiguverð íbúða 
með hliðsjón að stærð íbúða hjá BRYNJU 
Hússjóði í árslok 2013: 
 

 Einstaklingsíbúðir - leiguverð á bilinu 

49.000‒65.000 kr. á mánuði. Stærðir 

íbúða á bilinu 32‒45 m². 

 Tveggja herbergja íbúðir - leiguverð á 

bilinu 61.000‒107.000 kr. á mánuði. 

Stærðir íbúða á bilinu 42‒115 m², með 

eða án stæðis í bílageymslu. 

 Þriggja herbergja íbúðir - leiguverð á 

bilinu 87.000‒120.000 kr. á mánuði. 

Stærðir íbúða á bilinu 70‒120 m², með 

eða án stæðis í bílageymslu. 

 Fjögurra herbergja íbúðir - leiguverð á 

bilinu 110.000‒140.000 kr. á mánuði. 

Stærðir íbúða á bilinu 85‒135 m², með 

eða án stæðis í bílageymslu. 

Öll framantalin leiguverð eru án greiðslu í 

hússjóð. Húsaleigubætur koma síðan til 

frádráttar.  

 
Leigusamningar við ríki og sveitarfélög 
Árið 2000 gerði félagsmálaráðuneytið, nú 
velferðarráðuneytið, samkomulag við BRYNJU 
Hússjóð um sérstök búsetuúrræði fötluðum til 
handa. Leigusamningar við ríki og sveitarfélög 
voru alls 30 í árslok 2013 og af þeim voru 
langtímaleigusamningar (til 25 ára) alls 23 og 
nam meðallengd þeirra 16,4 árum í árslok 
2013. 
 
Leigusamningar 
Fjöldi nýrra leigusamninga árið 2013 nam alls 
83. Af þessum 83 leigusamningum voru 33 
milliflutningar. Á síðastliðnum árum hefur 
verið lögð áhersla á að leigjendur geti flutt sig 
milli íbúða í eigu sjóðsins. 
 
Tafla 7 - Fjöldi nýrra leigusamninga á ári 2008‒2013. 

    2008 2009 2010 2011 2012 2013 

Leigusamningar 141 140 92 91 101 83 

 
Umsóknir um íbúðir 
Fyrirliggjandi húsnæðisumsóknir í lok 
desember 2013 voru 288, sem er 5,5% fjölgun 
milli ára. Biðtími eftir húsnæði hefur lengst 
nokkuð og er nú að jafnaði 18‒24 mánuðir.  
 
Tafla 8 - Þróun biðlista eftir húsnæði 2008‒2013. 

    2008 2009 2010 2011 2012 2013 

Umsóknir   240 236 199 240 273 288 

 

http://reykjavik.is/stadir/thjonustumidstod-laugardals-haaleitis-og-bustada

Fasteignanefnd 
Fasteignanefnd er undirnefnd stjórnar en í 
henni eru Hafliði Hjartarson, sem jafnframt er 
formaður, Garðar Sverrisson og Steinunn Þóra 
Árnadóttir. Með nefndinni starfa Valur 
Valdimarsson, umsjónarmaður fasteigna, og 
Björn Arnar Magnússon, framkvæmdastjóri. 
Verkefni nefndarinnar eru meðal annars að 
marka formlega og skriflega stefnu BRYNJU 
Hússjóðs um gæði og gerð húsnæðis sem keypt 
er og byggt, semja verklagsreglur um 
viðhaldsmál og fleira er lýtur að gæðum eigna.  
 
Stefnumótun 
Stefnumörkun sjóðsins var samþykkt á 
stjórnarfundi sjóðsins þann 2. október 2012 og 
var dreift á aðalfundi ÖBÍ þann 20. október 
sama ár. Unnið verður markvisst að því að ná 
markmiðum sem sett voru og nú þegar hefur 
markmiðinu um eiginfjárhlutfall verið náð. 
Helstu atriði í stefnu sjóðsins eru eftirfarandi: 
 
Markmið 
Fjármál 

 Reksturinn skal vera sjálfbær og 
skal meðal annars tekið mið af því 
við ákvörðun leiguverðs. 

 Að eiginfjárhlutfall verði ekki lægra 
en 60% á hverjum tíma. Því 
markmiði skal vera náð í árslok 
2014. 

 

 

 

 

 

Íbúðir 

 Að íbúðafjöldi í Hátúni 10, 10a og 
10b verði að hámarki 185 í árslok 
2017. 

 Að hlutfall minni einstaklingsíbúða 
(stúdíóíbúða) verði undir 15% í 
árslok 2017. 

 

Stjórn BRYNJU Hússjóðs 
Stjórn sjóðsins er skipuð fimm einstaklingum 
og eru fjórir kosnir af aðalstjórn ÖBÍ til þriggja 
ára í senn og einn er tilnefndur af 
velferðarráðherra. Stjórn sjóðsins var í 
desember 2013 kosinn til þriggja ára og var 
þannig skipuð árslok 2013:  

 Garðar Sverrisson, formaður 

 Emil Thóroddsen, ritari 

 Steinunn Þóra Árnadóttir, gjaldkeri 

 Þórey V. Ólafsdóttir 

 Bergvin Oddsson, tilnefndur af 
velferðarráðuneytinu 

 
Framkvæmdastjóri er Björn Arnar Magnússon. 
 
Endurskoðandi er Guðmundur Snorrason, 
PWC-PricewaterhouseCoopers ehf.  
 
Heimasíða 
Heimasíða BRYNJU Hússjóðs er á veffanginu 
www.brynjahus.is. Á heimasíðunni er að finna 
upplýsingar um starfsemi sjóðsins, auk þess 
sem hægt er að senda inn fyrirspurnir og 
beiðnir um viðhald á íbúðum sjóðsins.  
 
 
 

 
 
 
 

http://www.brynjahus.is/

BRYNJA Hússjóður Öryrkjabandalagsins 
Ársreikningur 2013 

